
leCxumis biomravalferovneba da turizmis ganviTarebis 

perspeqtivebi 

 
ლია კოპალიანი 
სოფლის მეურნეობის აკადემიური დოქტორი, ასოცირებული პროფესორი, აკაკი 

წერეთლის სახელმწიფო უნივერსიტეტი, ქუთაისი, საქართველო 

 
ნაშრომში განხილულია ლეჩხუმის ერთმანეთისაგან განსხვავებული  ბუნებისაგან ნაბოძები, 

ულამაზესი პეიზაჟიები, თავისი ველური ბუნებით, კომფორტული კლიმატური, მრავალფეროვანი 
ლანდშაფტითა და კულტურული მემკვიდროების ძეგლებით. მთაგორიანი რელიეფის მცენარეული 
საფარი, მთის ბალნეოლოგიურ-მინერალური წყლებით მდიდარი კურორტები. 

 

ლეჩხუმის სიმდიდრეს წარმოადგენს შესანიშნავი ბუნებრივი ბაზა საკურორტო-ტუ-

რისტული, რეკრეაციული მეურნეობის შესაქმნელად. საშუალო სიმაღლის ტყით გაჯერე-

ბული მთის კლიმატური  (ახალჭალა,  ზედა ლუხვანო, ხვამლი, საირმე, ლალილაში, ჩქუ-

მი, ქულბაქი, ნაკურალეში) და ბალნეოლოგიურ-მინერალური წყლებით მდიდარი (ძუღუ-

რი, ლაშიჭალა, ლაძგვერია, აღვი, ალპანა) ადგილები ძვირფასი საკურორტო და ტურისტუ-

ლი საშუალებაა. 

ლეჩხუმს,  მისი მცირე ტერიტორიის (775 კვ. კილომეტრია) მიუხედავად, თითქმის 

ყოველ ნაბიჯზე ერთმანეთისაგან განსხვავებული  ბუნებისაგან ნაბოძები, ულამაზესი პეი-

ზაჟიები გააჩნია, თავისი ველური ბუნებით, კომფორტული კლიმატური, მრავალფეროვანი 

ლანდშაფტით. აქვეა დიდი ისტორიული წარსულის მქონე, საქვეყნოდ ცნობილი, მისტი-

კური  საიდუმალებით მოცული ხვამლის მასივი, სანახაობრივად მეტად საინტერესო  ტვი-

შის, ორპირის, მურის, ღვირიშის და სარეწკელას  კანიონისებური ხეობები, ჩანჩქერები, 

კარსტული ფორმები, მუქწიწვოვანი ჯიშის ტყეებით დაფარული მთის კლიმატური  საკუ-

რორტო ადგილები, სანიმუშო მინერალური, სამკურნალო წყლები, ისტორიული ძეგლები: 

ეკლესია-მონასტრები და ციხე-კოშკები, სულ ოთხმოცამდე ერთეული, აქვეა წმინდანის, 

მაქსიმე აღმსარებლის საფლავი და მისი წმინდა ნაწილები, მისი  სახელობის ტაძარი, სა-

ქართველოს რეგიონალურ მუზეუმებს შორის თავისი სიძველეებით, ერთ-ერთი გამორჩეუ-

ლი  ცაგერის ისტორიული მუზეუმები, პოეტი  ლადო ასათიანის მუზეუმი,  დეხვირის  არ-

ქეოლოგიურ-ეთნოგრაფიული „ღია ცის ქვეშ“ მუზეუმი და „მწვანე თეატრი “  საქართვე-

ლოში ერთ-ერთი უნიკალური ნაგებობა „ლაჯანურჰესის“ კომპლექსი. კარგადაა ცნობილი 

ლეჩხუმური სამზარეულო და საქვეყნოდ განთქმული სამარკო ღვინოები: „ტვიში“,  „უსახე-

ლური“ და „ოჯალეში“. 

ლეჩხუმი ლანდშაფტური და კულტურული მემკვიდროების ძეგლთა  სიმრავლით 

ჩვენს ქვეყანაში  ერთ-ერთ საინტერესო  მხარეს წარმოადგენს. 120-ზე მეტი ეკლესია-მონას-

ტერი და ციხე-სიმაგრეა აღრიცხული. ლეჩხუმში სამაგალითო პირობებია სპელეო-ტურიზ-

მის, მეკლდეურობის, ცხენოსნობის, ეკოტურიზმის, სამკურნალო, აგრო და ღვინის ტუ-

რიზმის განსავითარებლად. ჩამოთვლილ და სხვა მრავალ საინტერესო ობიექტებზე მოვ-

ლითი და აღდგენითი სამუშაოების გატარებით, მათთან მისავალი  კომუნიკაციების მოგ-

ვარებისა და საერთოდ, სათანადო  ინფრასტრუქტურის მოწყობის შედეგად, შეიძლება ით-

ქვას, რომ  ლეჩხუმი გახდება  ბუნების და ანთროპოგენური ძეგლების სამუზეუმო მხარედ, 

ღია ცის ქვეშ, რომელიც ნამდვილად საინტერესო სანახაობა იქნება და უამრავ ტურისტს 

მოიზიდავს. 

ლეჩხუმზე გამავალი მთავარი ტურისტულ-სამარშუტო გზები გვესახება შემდეგნაი-

რად:  ლეჩხუმი ცხენისწყლის ხეობა, მდინარის დინების საწინააღმდეგო მიმართულებით-

ადრე ფეოდალური ხანის უქიმერიონის ციხის ნანგრევები. -ლაძგვერია (იშვიათი სამკურ-

ნალო მინერალური წყლები),  მდინარე რაჩხა, ოყურეში უნიკალური ვაზის „უსახელოუ-

რის“ჯიშის ადგილი, ბრინჯაოს წარმოების კერა.  სოფელი ზუბი -ქვის ხანის ნასახლარი, 

ძველი კოლხური რკინის წარმოების ერთ-ერთი ადგილი, წმ. გიორგის სახელობის მოქმე-

დი ეკლესია, ადრე ფეოდალური პერიოდის ზუბის ციხე. ჯონოულის ხეობა-სოფელი ჩქუ-

მი და ქულბაქი     (ქულბაქი არაბულად-სასაწყობე ადგილია ) ძველად აქ სავაჭრო ცენტრი 

ყოფილა, თაკვერის საერთაშორისო გზაზე,  ქულბაქი ლეჩხუმში ერთ-ერთი გამორჩეული 

ადგილია. 

სოფელ ჩქუმში არის  „ცივი ქვა“  ჩანჩქერით, რომელსაც ადგილობრივები „ჯოჯოხე-

თის ღელეს ეძახიან.“ ამ სოფლების სამხრეთით, ასხის მთის ჩრდილო-აღმოსავლეთ ფერ-

დობზე დგას „უდაბნოს“ ნათლისმცემლის ეკლესია, მას „ნამარნევსაც“ უწოდებენ ეკლესია 

შიგნით და გარეთ ეკალ-ბარდით არის დაფარული, როგორც ლეჩხუმის სხვა ისტორიული 

ძეგლები. 

მდინარე ჯონოულის  მარცხენა სანაპიროზე, კლდის თავზე, რომლის სიმაღლე  დაახ-

ლოებით 150 მეტრია, ბუნებრივად კლდეში გამოსახულია გაავებული ლომი, რომელიც 

თითქოს ამ ხეობას  მფარველობს, მისი ხილვა გაგაკვირვებთ და დიდ სიამოვნებას მოგანი-

ჭებთ.  

არქიტექტურული ძეგლებით მდიდარ ლეჩხუმში განსაკუთრებით ბევრია ციხე-კოშ-

კები, რაც გამოწვეულია ამ კუთხის წინა საუკუნეებში გზაჯვარედინზე მდებარეობით, ლე-

ჩხუმი  ხომ უძველესი დროიდან კოლხეთის სამეფო-სამთავროებისა და ჩრდილო კავკასი-

ის  ხალხებს შორის დამაკავშირებელ გზაზე მდებარეობდა. ძველი ბიზანტიაც ამ გზით 

უკავშირდებოდა ჩრდილო კავკასიაში ალანებს და პირიქით. 

ლეჩხუმში არსებული ციხე-კოშკების უმეტესობა ადრეფეოდალური ხანისაა. 

ციხე-კოშკების სიმრავლეს ადასტურებს ვახუშტი ბაგრატიონიც: „ლეჩხუმის მოსახ-

ლეები არიან აზნაურნი და გლეხნი, რამეთუ არ არის მოსახლე, რომელს არ ედგას ციხე--

კოშკი ქვიტკირისა და შენობანი ყოველივე ქვათკიროსანი“.  

ლეჩხუმში ადრეფეოდალური ხანის ცალკე მდგარი  გალავნიანი ციხე-კოშკებიდან სა-

ყურადღებოა სოფელი ზედა ლუხვანო, ცხენისწყლის მარჯვენა შენაკადის - ნამკაშურის 

მარცხენა სანაპიროზე არსებული, სოფელი თავისი წარსულით მნიშვნელოვანია. ბრინჯაოს 

პერიოდში დაახლოებით სამი ათასი წლის წინათ ბრინჯაოს წარმოება ყოფილა. ბრინჯაოს  

განძი მოპოვებულია 1910 წელს. მრავლად არის წარმოდგენილი უნიკალური ისტორიული 

ძეგლები, რომლებიც თავისი გეგმარებით და აგებულებით ადრეულ ფეოდალურ ხანას მი-

ეკუვნება:  

-ჭიქელაშის მთაზე ლაღვაშის ციხე-ეკლესიის კომპლექსია, რომელიც ადრეული ხა-

ნის ძეგლადაა მიჩნეული (ამჟამად ეკლესია ნაწილობრივ აღდგენილია კერძო პირის მიერ). 

-„შტურო“ (ციხე-ნადგომი) სოფლის  ჩრდილოეთო-დასავლეთით მაღალ ბორცვზეა,  

შემორჩენილია კოშკის ორმაგი ზღუდის ნაშთები, გეგმარები კარგად იკითხება. 

-ლასარო-სოფლის აღმოსავლეთით განაპირა ბორცვზე ოთხკუთხა კოშკის ნაშთებია. 

-მდ. ნამჭაშურის მარჯვენა მხარეს ორი ციხე სიმაგრე ყოფილა აგებული  ერთის გეგ-

მარები დღესაც კარგად იკითხება,  კედლებიც შემორჩენილია, ხოლო მეორე ნანგრევებია, 

აქვეა ჭურის ფსკერიც. სოფელში დახლოებით 11 ციხე-სიმაგრე ყოფილა, უნდა ვიფიქროთ 

რომ  ლუხვანოს ციხეები ჩამკეტი და დამცავი სიმაგრეები იყო. 

ყოველივე ის რაც უფალმა გვიბოძა ბუნების სახით და ადამიანმა უძველესი დროი-

დან დღემდე რაც შექმნა, ერთი ნაწილი დაინგრა, ახლა  კვლავაც ჩვენ უნდა აღვადგინოთ 

და გავამშვენიეროთ. ვისაც ლეჩხუმის ღირშესანიშნავობების გაცნობა მოესურვება, საჭი-

როა მორძანდეს და დგილზე თქვენი თვალით ნახოთ ბუნების ძეგლები, მრავალფეროვანი 

პეიზაჟები, სამკურნალო-მინერალური და უამრავი  წყაროს წყლები, ისტორიულ-არქიტექ-

ტურული  ძეგლები, მდიდარი ფოლკლორი და ეთნოგრაფია.  ცაგერის ისტორიული მუზე-

უმი,  წმინდა მაქსიმე აღმსარებლის განსასვენებელი ადგილი და მისი სახელობის საეკლე-

სიო-სამონასტრო კომპლექსი,  მური თავისი ღირსშესანიშნავი სამი ციხით (დახვდი, დაჰ-

კარ, არ გაუშვა),  ხვამლი ბუნების ნამდვილი სასწაული  თავისი საოცრებით და საიდუმ-

ლეობით   და სხვა მრავალი. 

ჩამოთვლილ  ბუნებრივივი რესურსები თავისი ინფრა-სტრუქტურის განვითარების 

შემდეგ ლეჩხუმს, საერთაშორისო ტურისტულ მარშუტებში მოახვედრებს, რაც საბოლოოდ 

მრავალმხრივ საინტერესო კუთხედ ჩამოაყალიბებს. 

Summary 

In the article there is discussed the most beautiful various natural landscapes with their wild nature, 

comfortable climate landscape, mountainous relief, mountainous resort, balneological and mineral waters, 

monuments of  Lechkhumi landscape and its cultural heritage. 

Резюме 

В статье рассмотрены красивейшие природные пейзажи с дикой природой, комфортным 

климатом, разнообразным ландшафтом и культурными памятниками. Рассмотрены также растительный 

